
AUDITUESIT E RINJ-AMBASADORE TE INOVACIONIT NE AUDITIM
- KLSH organizon Konferencén e Dyté Shkencore “Young ALSAI”,
né kuadér té Muajit té Hapur pér Qytetarét 2019

Kontrolli i Larté i Shtetit organizoi ne datat 5-6 néntor 2019 ne mjediset e Akademisé se Shkencave
dhe ne mjediset e tij ne Tirane, Konferencén ¢ Audituesve té rinj t€ KLSH-s€ “Young ALSAI”, me
temé kryesore “Sfidat e Auditimit Publik né kontekstin e anétarésimit té vendit né BE”.

Ne Konference morén pjese pérfagésues t€ Komisionit Europian, z. Raymond Hill, Pérgjegjés EKipi
(Team Leader) né Drejtoriné e Pérgjithshme té€ Buxhetit (DG-Budget) te Komisionit Evropian, z.
Salvador Bertomeu Hernandez, DG-Budget dhe z.Joop Vrolijk, Ekspert i Financave Publike dhe
Auditimit t€ Jashtém né BE, ish-Késhilltar i Larte i SIGMA, pérfagésues nga bota akademike, nga
shoqéria civile, si dhe auditues te rinj dhe auditues me eksperience te KLSH.

Ne fjalén e tij, Kryetari i KLSH, z. Bujar Leskaj theksoi se Konferenca shkencore “Young ALSAI”
vjen né edicionin e saj té dyt€ dhe synon té shndérrohet né njé aktivitet tradit€ pér institucionin, si
dhe né njé piké referimi, platformé dhe tribuné shkémbimi eksperiencash, pér nxitjen e brezit té ri
té audituesve pér té€ vijuar né karrierén e tyre profesionale né KLSH, duke thelluar dijet né auditim
dhe rritur bashképunimin mes tyre dhe audituesve mé me pérvojé, si dhe me rrjetin e audituesve té
rinj n€ SAI-t partnere né Evropé dhe mé gjeré.




“Sot gé po flasim”, cilé€soi z. Leskaj, “né Londér po zhvillohet Konferenca e Katért Young
EUROSAIL me temé “Réndésia: Té sigurojme qé institucionet supreme té auditimit té mbeten té
réndésishme né ndryshimet e shpejta né mjedisin geverisés”, né té cilén marrin pjesé edhe tre
auditues nga KLSH. Kjo temé e konferencés ka shumé ané té ngjashme me temén e pérzgjedhur nga
Konferenca e dyté Young ALSAI ”Céshtjet kryesore té auditimit publik né konteksin e ndryshimeve
drejt integrimit evropian té Shqipérisé”. Lind pyetja: Si po integrohemi ne si SAI, me ndihmén dhe
kontributin edhe té audituesve té rinj? Si anétar i INTOSAI-t dhe EUROSAI-t dhe partner i SAl-ve
té zhvilluara té BE-sé, KLSH e konsideron ndértimin e kapaciteteve audituese njé proces té
vazhdueshém, té orientuar nga rezultati dhe objektivat. Qé né fillim té mandatit tim si Kryetar i
KLSH-sé, né platformén strategjike té prezantuar pérpara Komisionit pér Ekonominé dhe Financat
té Kuvendit té Shqipérisé né dhjetor 2011, ndér objektivat kryesore té institucionit theksova
zhvillimin e burimeve njerézore té KLSH né nivelin e parametrave té kérkuar nga INTOSAI dhe né
pérputhje me sfidat integruese té vendit”.

Ne pérshéndetjen e tij, z. Raymond Hill, Pérgjegjés Ekipi (Team Leader) né Drejtoriné e
Pérgjithshme té Buxhetit (DG-Budget) te Komisionit Evropian falénderoi pér ftesén dhe pér
iniciativén e veganté t& KLSH-sé pér promovimin e audituesve te rinj. Diskutimi i tij u pérqgendrua
né Kontrollin e Brendshém, né kontekstin né té cilin ai operon, né pérgjegjshmériné e menaxheréve
gé drejtojné kontrollin e brendshém dhe né reformat gé duhen ndérmarré pér rritjen e efektivitetit té
Kontrollit té Brendshém.

Ne diskutimin e tij, z. Joop Vrolijk, Ekspert i Financave Publike dhe Auditimit té Jashtém né BE u
fokusua né auditimin e fondeve IPA, duke filluar me strukturat g€ menaxhojné fondet IPA deri tek
auditimi i tyre. Shqipéria ka marré fonde IPA né tre fusha kryesore : ndértimi i kapaciteteve,
bujgésia dhe zhvillimi rural, bashképunimi rajonal dhe territorial. Zoti Vrolijk vlerésoi né fund
ndryshimet pozitive gé ka pasur KLSH, veganérisht né vitet e fundit.

Zoti Salvador Bertomeu Hernandez, DG-Budget u pérgendrua né ndryshimet qé duhen béré né
fushén e auditimit té jashtém pér t’u pérgatitur pér anétarésimin né BE.

Panelistét dhe diskutuesit ¢ shumté né Konferencé theksuan se KLSH, gjaté periudhés 2012—-2019,
ka punuar g€ trupa audituese té€ zhvillohet, mbi t€ gjitha né drejtim té krijimit t€ njé profili té larté
profesional, me auditues me eksperiencé, t&€ kombinuar me auditues té rinj, € zotérojné dije, aftési
dhe integritet n€ nivelet e audituesve t€ SAl-ve t€ zhvilluara evropiane. Institucioni éshté pérpjekur
té rekrutojmé sa mé shumé auditues t€ rinj, i bindur n€ vlerén e shtuar q¢ ata sjellin me mend€sing e
re né qasjet inovative né auditim. Gjaté késaj periudhe, KLSH ka rritur dhe diversifikuar pérbérjen
profesionale t€ stafit, duke ulur ndjeshém moshén mesatare t€ punonjésve nga 52 vje¢ né vitin
2011, n€ 42.6 vje¢ né fund té vitit 2018.




Me géllim pérmir€simin e performancés sé tyre né auditim, si dhe pér t€ fituar njohuri e teknika t&é
reja, njé pjesé e punonjésve té rinj kané pérfunduar studimet universitare né¢ degé t&€ dyta apo
zotérojné gertifikata profesionale té njohura né nivel kombétar ¢ ndérkombétar. Nénté auditues,
ndér té cilét shtat€ jané auditues té rinj, kané certifikata té trajnimeve té zhvilluara on-line nga IDI,
Inisiativa pér Zhvillim e INTOSAI-t, 20 auditues té rinj kané marré pjesé né internship-et e
Gjykatés Evropiane té¢ Audituesve (ECA) dhe 6 auditues né felloéship-et e Zyrés sé Llogaridhénies
Qeveritare t€ Shteteve té€ Bashkuara (GAO).

Politika e ndjekur nga KLSH pér zhvillimin e kapaciteteve audituese, e mbéshtetur nga Strategjia e
tij e Zhvillimit 2013-2017, e rishikuar, si dhe me pas nga Strategjia e Zhvillimit 2018-2022, ka
synuar rekrutimin dhe mbajtjen e audituesve t& rinj t€ afté, t€ pérkushtuar e t€ motivuar pér té
kontribuar né zhvillimin individual dhe mé pas pér t€ gjithé institucionin.

Né Konferencé referuan dhe paraqitén punimet e tyre 29 auditues t€ rinj dhe punimet ¢ saj u
ndogén nga 100 pjesémarrés.

Ne ditén e dyte te Konferencés, u trajtuan gjerésisht temat si auditimi jashtém publik né vendet e
BE-s¢, rregulloret dhe direktivat ge lidhen me auditimin e fondeve té asistenc€s dhe pérfafrimi
legjislacionit me Acquis Communitaire, sistemet e menaxhimit te asistencés, marréveshjet kuadér
pérfshiré : strukturat, rolet dhe rregullat e funksionimit, IPA si instrument i mbéshtetjes financiare
té BE-s€ pér vendet qé aspirojné integrimin, qasja e auditimit dhe llojet e auditimit pér fondet e
IPA-s, analiza e riskut né€ auditimin e fondeve t& asistencés sé¢ BE-s€, Gjykata Evropiane e
Audituesve (ECA) dhe auditimi i programeve té financimit, vlerésimi i riskut t€ projekteve, etj.

Konferenca “Young ALSAI 2” pércolli mesazhet gendrore, té tilla si:

1. KLSH duhet t€ orientojé gjithnjé e mé shumé audituesit e tij, sidomos ata te rinj né¢ pérdorimin e
Sistemit t€ Informacionit pér Menaxhimin dhe Mbéshtetjen e Proceseve t€ Auditimit, t€ quajtur
RevZone, si dhe né€ auditimet e sistemeve té informacionit, t€ bazave masive t€ t&€ dhénave Big
Data.

2. Institucioni ka krijuar bazén e t€ dhénave pér subjektet e auditimit IT (ICTS Database) dhe ka
zhvilluar Manualin Aktiv t€ Auditimit t€ Teknologjisé sé Informacionit, i Cili u testua né njé
auditim pilot, u pérmirésua edhe me kontributin modest t€ audituesve té€ Teknologjis€é sé
Informacionit t€ KLSH(né pjesén dérrmuese 1 pérbéré nga auditues t€ rinj), U prezantua né disa
evente t€ grupeve té punés sé Tl t€ EUROSAI-t dhe INTOSAI-t dhe po implementohet si njé
inovacion né fushén e auditimit nga komuniteti ndérkombétar i Auditimit i T.I.

3. KLSH ka themeluar dhe po konsolidon kété vit Departamentin e Auditimeve Inovative dhe té
Sistemeve, né reflektim té ploté t&€ mesazheve té Kongresit t&€ XXIII-té t&¢ INTOSAI-t, zhvilluar né
Moské né shtator 2019 dhe t€ ndryshimit t€ geverisjes publike q€ po béhet gjithnjé e mé tepér
dixhitale né ofrimin e shérbimeve publike ndaj qytetarit.

Konferenca €shté aktiviteti 1 paré i Muajit t&€ Hapur pér Qytetarét 2019, 1 cili ka arritur n€ edicionin
e tij t& tret€ dhe éshté shndérruar né njé tradité transparence dhe komunikimi pér institucionin.
Népérmjet Muajit t&€ Hapur, ne synojmé té€ arrijmé transparencén e aktivitetit t€ KLSH, si dhe njé
komunikim gjithépérmasor dhe t& pandérpreré me qytetarét.



